
P16 娛樂

TVB 全新旅遊節目《Grand 住去首
爾》由高海寧、周嘉洛及朱敏瀚（朱仔）
主持，帶觀眾玩盡首爾，打卡米芝蓮星級
美食、旅遊熱點及奢華酒店等，節目最大
亮點是邀得《Running Man》元老金鐘國
登場，而近期曝光片段所見，金鐘國與朱
仔及周嘉洛齊齊現身健身室鬥「肌」。
香港大隻仔代表周嘉洛及朱仔與金鐘

國打招呼時，忍不住摸其一身肌肉，場面
搞笑。出名唱歌了得的金鐘國，除會在節
目中展現邊做 gym、邊氣定神閒高歌絕
技，還大晒超強腹肌，想一睹金鐘國真正
實力就要留待節目正式出街。

拜會金鐘國
周嘉洛朱仔唔忍手

■金鐘國（中）被周嘉洛及朱仔抽水。
節目截圖

胡杏兒近年轉戰內地市場，並修讀
電影電視製作專業碩士，嘗試不同類型
作品及角色。她昨日（28日）出席上
海「一念生光」珠寶藝術展時分享：
「一直相信演員最重要的是不斷成長和
突破自己。相比角色分量，我現在更重
視劇本和角色本身所承載的故事，只要
遇到能夠打動我的作品，我都願意嘗
試。正如今天欣賞到的珠寶作品一樣，
真正令人難忘的往往不止是外在的光
芒，而是當中蘊含的故事和情感。希望
自己未來都能夠保持對表演的熱情和好
奇心，不斷探索更多可能性，塑造更多

令人印象深刻的角色。」
被問到出席活動時與日常珠

寶配搭，杏兒指很多人都會先挑
選穿着什麼服飾，再去挑選珠
寶，但她一般是先考慮當天希
望呈現一個怎麼樣的個性，故
先挑選穿戴什麼珠寶，再配搭
不同的服飾，讓珠寶成為主角。
同場的內地演員王安宇就

以活動主題「一念」形容演員的
初心，「很多時候不一定已經看清
終點，但只要認定方向，就願意一步
一步走下去。」

看重劇本故事 杏兒演出求突破

鄭希怡甩褲意外留心理陰影
鄭希怡（Yumiko）接受HOY節目《九

運會客室2》訪問時，大談2006年在《歡樂
滿東華》直播中，表演空中飛人「甩褲」一
事。她透露當時好亂，「淨係識得喊。」事
後躲在家中不敢出門，幸好容祖兒、蔡卓妍
都上門陪伴，什麼都沒說，就只是陪伴，令
她感覺沒那麼孤單。不過事件後Yumiko都有
陰影：「以前出街見到大家望住你笑，你覺

得打招呼，好Nice，嗰排之後我再出街
有時見到其他人，你再同樣嘅表情，我會
覺得係咪笑緊我。」
Yumiko指幸好用了幾個月終於走出

陰霾：「我同自己講，我冇做錯，我做
緊善事㗎喎，我籌到錢又幫到人，呢個
係一個意外。我冇怪過任何人，亦都
唔應該怪自己！」

■胡杏兒在上
海出席珠寶藝術

展。
大會供圖

■鄭希怡接
受HOY訪問
節目。

談及演藝工作壓力，吳卓羲在訪問中重提初
出道時搏命拍劇的辛酸史，自爆最高紀錄

試過連續「七日六夜」冇瞓覺：「你做唔做？唔做
大把人做。點記對白？記唔到，NG到飛起。」
他憶述當年剃頭着清裝與劉松仁合拍古裝劇
《英雄．刀．少年》演師徒，捱到第7日最後
一日要應付兩頁紙對白，結果精神透支狂食螺
絲，向導演要求收工，但仍被對方拒絕。

他更坦言當年曾辛苦到在偏遠外景場地爆
喊，打電話向媽媽哭訴想放棄幕前工作，
「打電話畀我媽媽。喊，係啊，喊。我話
我唔想做，我話好辛苦。跟住我媽媽同

我一齊喊，佢話：『你身為一個男人，你唔做都
要拍埋呢部。』我好記得呢一句說話，講完之
後，我就堅持落去。」

片場遇靈異事件

入行多年經常親身上陣拍動作戲，亦令吳卓
羲換來周身傷患，「手呢啲打到筋膜炎，腳全部
都彎彎哋。」 提到早年與好兄弟林峯合拍經典劇
《大唐雙龍傳》，兩人更是一起經歷中暑、流血
意外甚至片場「畀鬼壓」奇遇：「拍《大唐雙龍
傳》有試過，我同阿峯（林峯）等緊埋位，我見
到佢同我講嘢，但我動彈不得，可能係太攰。」

吳卓羲擇偶條件
最緊要心靈扶持
憶出道拍劇備嘗辛苦 獲母親激勵堅持下去

吳卓羲（Ron）與張曦雯
因合作TVB台慶劇《璀璨之
城》而傳出的緋聞。Ron近日接
受資深傳媒人查小欣網上節目《紅
查館》專訪時，剖白擇偶條件與婚姻
觀，坦言揀老婆最緊要溝通與心靈扶
持，「娶老婆你梗係想……要靚啦，要溫
柔。當然要溝通到，心靈上大家可以扶持
下。另外要有共同嗜好，例如睇戲、影相。」但
被問到會否考慮閃婚，他即斬釘截鐵否定，「結婚
隨緣啦，呢啲嘢唔好畀咁多壓力自己。」

■吳卓羲曾因拍劇
太辛苦，想退出娛
樂圈。 小紅書

■吳卓羲
與張曦雯因
合作《璀璨之城》
傳出緋聞。 小紅書




